И З В Е Ш Т А Ј

за финансиски резултат по Годишна сметка за 2021 година на 

ЈЗУ Универзитетска клиника за кардиологија - Скопје

Јавната здравствена установа Универзитетска клиника за Кардиологија, Годишната сметка за 2021 година ја изготвува согласно одредбите на  Законот за сметководство за  буџетите и буџетските корисници ( Сл. весник на РМ бр. 61/02,   101/13...170/17 ), Правилникот за сметководство за буџетите и буџетските корисници       ( Сл. весник на РМ бр. 28/03, 101/13 ), како и Упатството за начинот на трезорското работење на Фондот за здравствено осигурување на Македонија ( Сл. весник на РМ бр. 170/10 ).

     ЈЗУ Универзитетска клиника за Кардиологија, постапувајќи согласно  член 16 од Правилникот за сметководство за буџетите и буџетските корисници и одредбите од Правилникот за начинот на трезорското работење на Фондот за здравствено осигурување на Македонија, во рамките на Трезорската сметка на ФЗОМ ги отвори следните типови на сметки:

· Сметка за средства од ФЗОМ 737
· Сметка за сопствени средства 531
· Сметка за сопствени средства од дополнителна дејност 532
· Сметка за средства од донации 485
    ЈЗУ Универзитетска клиника за Кардиологија, постапувајќи  по одредбите од законските прописи, изготви Годишна сметка за 2021 година за Сметката за средства од ФЗОМ, Сметката за сопствени средства, Сметката за сопствени средства од дополнителна дејност и Сметка за средства од донации. 

Основните финансиски извештаи ги сочинуваат: Биланс на состојба, Биланс на приходи и расходи, Образец ДЕ - посебни податоци за државна евиденција, Образец СПД  рекапитулар - структура на приходи по дејност, како и Даночен биланс за оданочување на добивка ( пропишан со Правилникот за начинот на пресметување и уплатување на данок од добивка, Сл. Весник на РМ бр. 174/14 и 31/17 ).

Истите, во  законски одредениот рок ќе бидат доставени до Регистарот на годишни сметки при Централниот регистар на РМ, Државниот завод за ревизија  и Даночен биланс до Управата за јавни приходи.

При изработка на Годишната сметка за 2021 година, приходите и расходите се утврдени согласно позитивните законски прописи, од областа на сметководството на буџетите и буџетските корисници, односно според сметководственото начело на парично искажување (приходите и расходите се вреднуваат и искажуваат во пресметковниот период кога настанале).

Во приходи се влезени сите приливи наплатени во пресметковнот период од 01.01.2021 до 31.12.2021 година, во тековната финансиска година, без оглед дали приходот е остварен преку Буџетските средства, сопствените средства или средствата од донации.

Како трошок, се признаваат расходите кои се платени во пресметковниот период од 01.01.2021 до 31.12.2021 година, во тековната финансиска година, во износ во кој е извршено плаќањето.

ЈЗУ Универзитетска клиника за Кардиологија - Скопје за периодот од 01.01.2021 - 31.12.2021 година има остварено вкупен приход по сите основи и типови на сметки во износ од 562.406.996,00 денари: буџетски средства 528.264.333,00 денари, сопствени приходи 30.775.762,00 денари со пренесен вишок на приходи од претходна година и приходи од донациска сметка со пренесен вишок на приходи од претходна година  3.206.571.00 денари  и приходи од дополнителна дејност – пренесен вишок во износ од 160.330,00 денари.
Најголемиот износ на приходи клиниката го остварува во рамки на буџетската сметка и тоа како  годишен буџет од Фондот за здравствено осигурување на РСМ, наплатената партиципација, приходите по програми од Министерство за здравство     ( пензионери, крводарители).

Додека вкупните расходи по сите основи и типови на сметки изнесуваат 555.245.516,00 денари или 528.264.333,00 денари расходи  од буџетска сметка ,  26.700.851,00 денари  од сопствена сметка и 280.332,00 денари од сметка за донации.
Најголемиот износ на расходи е за исплата на бруто плати , комунални услуги и медицински потрошни материјали и лекови како и здравствени услуги извршени од страна на други јавни здравствени установи.

Клиниката во 2021 година ја завршува со вкупно обврски кон добавувачи во износ од 112.268.343,00 денари , додека вкупниот долг на клиниката во 2021 година изнесува 16.872.123,00 денари. Најголемиот износ на обврски  потекнува од набавките на медицински потрошни материјали и лекови додека најголемиот износ на долгови  исто така потекнува од набавките на медицински потрошни материјали и лекови.

Во 2021 година вкупниот износ на побарувања е 37.970.446,00 денари а најголемиот износ на побарувања се на име ненаплатена партиципација за болничко лекување , побарувања од клиниките од минати години и Министерството за здравство.

Во 2021 година клиниката купила или добила на име донации вкупно основни средства во износ од 7.853.847,00 денари.
На сметката Залиха на материјали (медицински и немедицински материјали) во 2021 година остварен е влез од 643.038.837,00 денари и излез кон потрошувачките места на клиниката (Оддели, одделенија) на износ од 517.848.885,00 денари, а на 31.12.2020 година состојбата на сметката Залиха на материјали е 361.710.963,00 денари. Износот на ситниот инвентар на залиха е 561.455.00 денари додека состојбата на ситниот инвентар во употреба е 17.126.075,00 денари.

Според искажаните податоци, ЈЗУ Универзитетска клиника за Кардиологија - Скопје по Годишната сметка за 2021 година искажува добивка во вкупен износ од  7.161.480.00 денари од кои 4.074.911,00 денари на Сметката за сопствени средства, 2.926.239,00 денари на Сметката за сопствени средства од донации и 160.330,00 денари на Сметката за средства од дополнителна дејност .

Преку табеларни прегледи кои се составен дел на Извештајот за финансискиот резултат по Годишната сметка за 2021 година,  прикажани се  посебните финансиски податоци по Годишната сметка за 2021 година, како и  сите приходи и расходи, групирани по видови, согласно Правилникот за класификација на приходите и расходите.


 


Раководител на сектор за економско 

и финансиско работење



                   Дипл.екк.Верица Стојковиќ    

